
Есекешова М.  Кәсіптік білім беру кафедрасының меңгерушісі 
Басымдықтар байыпталды
     - Президент Жолдауы кешегі істеріміздің көңіл қуантар жетістіктері мен кем-кетігінің, алдағы мақсаттардың нақты көрінісін айқындап, қолымызға бағыт – бағдар көрсететін  әлеуметтік-экономикалық құжат болып ұсынылды. Әр сала бойынша нақты даму бағыттары айқындалды. Соның ішінде қазақстандықтардың жұмысқа тартылуы, өңірлерді дамыту, адами капиталды арттыру бағдарламалары көңілімнен шықты.

    - Білім саласының қызметкері болғандықтан, мұғалімдерге қатысты айтылған игі талаптар да негізді болды. Әсіресе, педагогикалық құрамның сапа-деңгейін арттыру мәселесі баса айтылды. Биылғы жылдан бастап базалық педагогикалық білім стандарттары мен біліктілікті арттыруға қойылатын талаптарды күшейту бойынша көптеген ұйымдастыру жұмыстары қолға алынбақ. Сондай-ақ, ғылымды дамыту саласындағы алға қойған міндеттері де жаңа белестерді белгілеп берді. Келешегі зор ғылыми зерттеулерді қаржыландыру көлемін арттыру, инновациялық гранттар бөлу туралы идеялар да айтылды. Мемлекет-бизнес-ғылым салаларының өзара тығыз қарым-қатынасы негізінде инновациялық әлеуетті жетілдіру барысында отандық ғылымның мәртебесі де өсе түседі деген үміттеміз.
